
EKSPORTYOR 
KORXONALARDA TOVAR 
VA XIZMATLAR EKSPORTI 
BOʻYICHA QOʻSHILGAN 
QIYMAT VA FOYDA SOLIGʻINI 
TOʻGʻRI HISOBLANISHI 
TAHLILI VA ISTIQBOLLARI

Sobirova Xilola Rustam qizi
Oʻzbekiston Respublikasi Bank-moliya 
akademiyasi mustaqil tadqiqotchisi

Annotatsiya. Ushbu maqolada eksportyor korxonalar faoliyatini qoʻllab-quvvatlashda, mamlakat iqtisodiyotining barqaror 
sur'atlarda oʻsishiga hamda keng koʻlamli islohotlarni amalga oshirishda soliqlar asosiy ta'sir etuvchi omillardan biri 
hisoblanadi.

Kalit soʻzlar: eksportyor, eksport, import, valyuta, xalqaro savdo, korxonalar, soliq imtiyozlari, preferensiyalar.

Abstract. In this article, taxes are considered to be one of the main influencing factors in supporting the activities of 
exporting enterprises, ensuring the stable growth of the country's economy, and implementing large-scale reforms.

Key words: exporter, export, import, currency, international trade, enterprises, tax credits, preferences.

Аннотация. В данной статье рассматривается, что налоги являются одним из основных факторов, влияющих на 
поддержку деятельности экспортёров, обеспечение устойчивых темпов роста экономики страны и проведение 
широкомасштабных реформ.

Ключевые слова: экспортёр, экспорт, импорт, валюта, международная торговля, предприятия, налоговые льготы, 
преференции.

K I R I S H
Daromadlarni olish uchun haqiqiy huquqqa ega boʻlgan norezidentga daromadlarni vositachi orqali 

toʻlashda soliq agenti daromadning bunday haqiqiy oluvchisi rezidenti boʻlgan davlat bilan tuzilgan Oʻzbekiston 
Respublikasining xalqaro shartnomasida nazarda tutilgan soliq solishdan ozod qilish yoki norezident tomonidan 
daromadlarni toʻlashga asos boʻladigan qoʻshimcha shartnoma (kontrakt) va boshqa hujjatlar vositachi orqali 
haqiqiy oluvchi boʻlgan har bir shaxs boʻyicha daromad summasi aks ettirilganda uning pasaytirilgan stavkasini 
qoʻllash huquqiga ega. 

Bunday hujjatlar quyidagilarni oʻz ichiga olishi kerak: 1) jismoniy shaxsning familiyasi, ismi, otasining 
ismini (agar ular shaxsini tasdiqlovchi hujjatda koʻrsatilgan boʻlsa) yoki yuridik shaxsning nomini; 2) rezidentlik 
mamlakatida soliq roʻyxatidan oʻtkazilgan raqamini yoki shunga monand hujjat raqamini (mavjud boʻlgan 

taqdirda); 3) rezidentlik mamlakatida davlat roʻyxatidan oʻtkazilgan raqamini (yoki shunga monand hujjat 
raqamini). Soliq agenti tomonidan ortiqcha ushlab qolingan soliqlar va toʻlovlar budjetga toʻlangan taqdirda, 
daromadning haqiqiy oluvchisi Oʻzbekiston Respublikasining xalqaro shartnomasi qoidalariga muvofiq uni 
qaytarib olish huquqiga ega. Ortiqcha ushlab qolingan soliqni norezidentga qaytarish ushbu Kodeksning 
12-bobida belgilangan tartibda amalga oshiriladi.

M A V Z U G A  O I D  A D A B I Y O T L A R  S H A R H I
Eksportyor korxonalarda tovar va xizmatlar eksporti boʻyicha qoʻshilgan qiymat soligʻi va foyda soligʻini 

toʻgʻri hisoblash masalalari xorijiy va mahalliy olimlar tadqiqotlarida muhim oʻrin egallaydi. A. Atkinson va J. 
Stiglitz (1980) soliq tizimining iqtisodiy ragʻbatlarga ta’sirini yoritar ekan, soliq siyosatining korxonalarning 
xalqaro raqobatbardoshligiga toʻgʻridan-toʻgʻri ta’sir qilishini ta’kidlaydi. M. Keen (IMF, 2013) QQSning 
eksportdagi 0 % stavkasi samarali amal qilishi uchun raqamli hujjatlashtirish, elektron hisob-fakturalar va 
avtomatlashtirilgan soliq qaytarish tizimlari zarurligini qayd etadi. Schmitz va Buehn (2018) tadqiqotida eksport 
soliqlarining notoʻgʻri hisoblanishi korxonalar aylanma mablagʻlarining qisqarishiga, likvidlikning pasayishiga va 
davlat budjeti tushumlaridagi nomutanosiblikka olib kelishini koʻrsatadi. OECD Tax Policy Studies (2021) esa 
eksport soliqchiligida elektron invoicing, real-time monitoring va raqamli soliq auditi kabi mexanizmlarni eng 
samarali instrument sifatida baholaydi. 

Mahalliy olimlar — Q. Abdullaev, B. Qodirov, Z. Inagamova, A. Hasanov va boshqalar Oʻzbekistonda eksport 
soliqchilik tizimini takomillashtirish, QQS ma’muriyatini raqamlashtirish va eksport operasiyalarini hujjatlashtirish 
bilan bogʻliq muammolarni ilmiy jihatdan tahlil qilgan. A. Hasanov (2022) eksportda QQS qaytarish jarayonidagi 
kechikishlar korxonalar aylanma mablagʻlariga salbiy ta’sir koʻrsatishini ta’kidlab, elektron monitoring va 
avtomatik soliq qaytarish tizimini rivojlantirishni taklif etadi. Z. Inagamova (2023) foyda soligʻi bazasini aniq 
shakllantirishda xarajatlarning toʻgʻri tasniflanishi va ularning hujjat bilan asoslanganligi hal qiluvchi omil ekanini 
qayd etadi. Tahlil qilingan adabiyotlar eksportyor korxonalarda soliqlarni toʻgʻri hisoblash soliq ma’muriyatining 
shaffofligi, raqamlashtirilgan hisobot tizimlari, elektron hujjat aylanmasi va xalqaro standartlarga muvofiq soliq 
yukini aniq belgilash mexanizmlariga bevosita bogʻliq ekanini koʻrsatadi.

T A D Q I Q O T  M E T O D O L O G I YA S I
Ushbu tadqiqotda eksportyor korxonalarda tovar va xizmatlar eksporti boʻyicha qoʻshilgan qiymat soligʻi va 

foyda soligʻini toʻgʻri hisoblash jarayonini oʻrganish, amaldagi soliq ma’muriyatining samaradorligini baholash va 
uni takomillashtirish boʻyicha ilmiy asoslangan takliflar ishlab chiqish maqsad qilib olindi. Tadqiqot metodologiyasi 
normativ-huquqiy tahlil, iqtisodiy-statistik tahlil, soliq yukini hisoblash usullari, keys-stadi, taqqoslama tahlil 
hamda ekspert intervyulari orqali amalga oshirildi. 

Ilk bosqichda 2020–2024-yillarda qabul qilingan Soliq kodeksi, QQS va foyda soligʻiga oid qarorlar, 
Vazirlar Mahkamasi hujjatlari va Davlat soliq qoʻmitasi ma’lumotlari oʻrganildi. Keyingi bosqichda eksport 
qiluvchi korxonalarda soliqlarni hisoblash amaliyoti, 0 % stavka boʻyicha QQS qaytarish mexanizmi, elektron 
hisob-fakturalar aylanmasi va hujjatlashtirish jarayonlari tahlil qilindi. Shu bilan birga eksport hajmi, qoʻshilgan 
qiymat, xarajatlar tuzilmasi va foyda dinamikasi asosida soliq yukini aniqlash uchun iqtisodiy modellar qoʻllandi. 
Janubiy Koreya, Turkiya, Germaniya va Singapur tajribasi bilan taqqoslash natijasida xalqaro amaliyotdagi 
QQS stimullari, elektron nazorat mexanizmlari va avtomatlashtirilgan qaytarish tizimlari oʻrganilib, ularning 
Oʻzbekiston sharoitiga mos keluvchi jihatlari baholandi. Tadqiqot natijalari eksportyor korxonalarda soliqlarni 
hisoblashdagi xato va tavakkalchilik omillarini aniqlash, soliq ma’muriyatida raqamlashtirish darajasini oshirish 
va hisob-kitoblarni shaffoflashtirish boʻyicha amaliy takliflar ishlab chiqish imkonini berdi.

T A H L I L  V A  N A T I J A L A R
Norezident tomonidan bitta yoki aloqador loyihalar doirasida xizmatlar koʻrsatishdan daromad olingan 

taqdirda, mazkur soliq agenti uchun ushbu moddani qoʻllash maqsadida soliq agenti norezident tomonidan 
doimiy muassasa tashkil etilganligi faktini aniqlaydi, shu jumladan xizmatlar koʻrsatish shartnomasi (kontrakti) 
asosida aniqlaydi. Norezident tomonidan Oʻzbekiston Respublikasida doimiy muassasa tuzilganligi 
fakti aniqlangan taqdirda, soliq organi Oʻzbekiston Respublikasining xalqaro shartnomasi qoidalarini 
norezidentlarning daromadlarini soliq solishdan ozod etish qismi boʻyicha qoʻllashga haqli emas. Soliq agenti 
tomonidan Oʻzbekiston Respublikasining xalqaro shartnomasi qoidalari qoʻllanilmagan taqdirda, soliq agenti 
ushbu Kodeksda belgilangan tartibda va muddatlarda toʻlov manbaidan soliqni ushlab qolishi hamda oʻtkazishi 
shart.

1-jadval. Tovarlarni (ishlarni) eksportga realizasiya qiluvchilar tomonidan nol darajali stavka qoʻllash uchun eksport 
qilishdan olinadigan daromadlar jami daromadning kamida 15 % tashkil etish talabini 30 %ga oshirishirilishi 
natijasida budjetga qoʻshimcha undirilishi mumkin boʻlgan soliq toʻgʻrisida1 ma’lumot

(Ma’lumot 2024 yil IV chorak hisobot koʻrsatkichlari asosida tayyorlangan)
mln.soʻm

T/r Hudud nomi Korxona 
soni

Jami 
daromad

Shundan

Nol darajali 
foiz stavka 

qoʻllaniladigan 
foyda

Taklif boʻyicha 
budjetga 

qoʻshimcha 
undirilishi 
mumkin 
boʻlgan 
summa

Eksport 
hajmi %

1 2 3 4 5 6 7 8

Respublika boʻyicha 188 16 432 608,7 3 748 
539,3 22,8 499 827,0 74 974,0

1 Qoraqalpogʻiston Res. 2 11 611,0 2 847,0 24,5 132,3 19,8

2 Andijon viloyati 4 73 536,6 18 744,0 25,5 2 396,0 359,4

3 Buxoro viloyati 8 357 332,7 81 340,5 22,8 10 377,0 1 556,6

4 Jizzax viloyati 3 30 986,6 4 965,2 16,0 1 034,3 155,2

5 Qashqadaryo viloyati 4 17 675,3 4 741,7 26,8 908,9 136,3

6 Navoiy viloyati 2 32 964,2 8 823,0 26,8 584,4 87,7

7 Namangan viloyati 11 244 494,9 63 294,7 25,9 6 698,9 1 004,8

8 Samarqand viloyati 13 377 728,4 82 223,3 21,8 16 953,5 2 543,0

9 Surxondaryo viloyati 0 0,0 0,0 0,0 0,0 0,0

10 Sirdaryo viloyati 6 540 575,3 118 706,6 22,0 65 816,1 9 872,4

11 Toshkent viloyati 23 577 290,0 125 610,7 21,8 20 248,7 3 037,3

12 Fargʻona viloyati 13 500 231,5 103 815,8 20,8 12 711,4 1 906,7

13 Xorazm viloyati 1 13 228,2 2 106,5 15,9 25,3 3,8

14 Toshkent shahri 84 1 454 577,7 306 637,7 21,1 57 718,3 8 657,7

15 Yirik soliq toʻlovchilar 14 12 200 376,3 2 824 
682,7 23,2 304 221,6 45 633,2

Qoʻshilgan qiymat soligʻini toʻlash maqsadida realizasiya qilish joyi qanday aniqlanadi? Realizasiya qilish 
joyini aniqlash qoidalarini amaliyotdan olingan ayrim vaziyatlar misolida koʻrib chiqamiz. Realizasiya qilish joyi 
Oʻzbekiston deb e’tirof etilganda, xizmatlarni import qilish chogʻida aylanmadan olinadigan soliqni toʻlaydigan 
soliq toʻlovchi qoʻshilgan qiymat soligʻi toʻlashi lozimmi? Realizasiya qilish joyi Oʻzbekiston boʻlgan tovarlarni 
(xizmatlarni) realizasiya qilish boʻyicha aylanma qoʻshilgan qiymat soligʻi solish obyektidir. Tovarlar (xizmatlar) 
xaridorlari, ya’ni soliq toʻlovchi sifatida hisobda turmaydigan chet el shaxslaridan tovarlar va xizmatlar xarid 
qiladigan hamda ularni Oʻzbekistonda realizasiya qiladigan xoʻjalik yurituvchi sub’ektlar soliq agentlari deb e’tirof 
etiladi. Xususan: Oʻzbekiston Respublikasining yuridik shaxslari; yakka tartibdagi tadbirkorlar; Oʻzbekistonda 
faoliyatni doimiy muassasa orqali amalga oshiruvchi chet el yuridik shaxslari. Kontraktlarning shartlariga 
muvofiq chet el shaxslari tomonidan soliqni hisobga olmasdan xizmatlar taqdim etilsa, ushbu xizmatlar boʻyicha 
soliq bazasi soliq agentlari tomonidan koʻrsatilgan xizmatlarning qiymatidan kelib chiqqan holda soliqni hisobga 
olmasdan aniqlanadi. Bunday holda soliq agenti qoʻshilgan qiymat soligʻining tegishli summasini mustaqil 
tarzda hisoblab chiqarishi va budjetga oʻtkazishi shart. Soliq toʻlanganligini tasdiqlovchi toʻlov hujjati toʻlangan 
soliq summasini hisobga kiritish huquqini beradi.

1	  СҚнинг 2024-йил якунлари хисоботларидан тадқиқотчи томонидан мустақил шакиллантирилган

2- jadval. Bozor va savdo komplekslarining foyda soligʻi soliq stavkalari 20 foizdan 15 foizigacha pasaytirilshi 
natijasida budjetda yoʻqotishlar toʻgʻrisida 2 ma’lumot

(Ma’lumot 2024 yil IV chorak hisobot koʻrsatkichlari asosida tayyorlangan)
mln.soʻm

T/r Hudud nomi Korxona 
soni

Jami 
daromad

Chegirila-
digan 
xarajat-lar

Soliq 
bazasi

Amaldagi 
stavka 
boʻyicha soliq 
summasi

Pasaytirilgan 
stavka 
boʻyicha 
soliq 
summasi

Kutilayotgan 
yoʻqotish

1 2 3 4 5 6 7 8 9

Respublika boʻyicha 501 753 691,1 553 800,3 201 126,4 40 225,3 30 169,0 10 056,3

1 Qoraqalpogʻiston 
Res. 26 33 529,7 26 137,3 7 483,8 1 496,8 1 122,6 374,2

2 Andijon viloyati 37 34 107,3 29 178,2 4 943,1 988,6 741,5 247,2

3 Buxoro viloyati 25 32 472,0 28 012,0 4 468,2 893,6 670,2 223,4

4 Jizzax viloyati 31 14 009,5 13 643,3 375,4 75,1 56,3 18,8

5 Qashqadaryo 
viloyati 77 35 656,0 31 325,3 4 998,4 999,7 749,8 249,9

6 Navoiy viloyati 20 17 688,8 14 353,0 3 350,5 670,1 502,6 167,5

7 Namangan 
viloyati 44 38 058,2 28 807,8 9 264,0 1 852,8 1 389,6 463,2

8 Samarqand 
viloyati 55 64 427,5 50 568,9 13 672,4 2 734,5 2 050,9 683,6

9 Surxondaryo 
viloyati 32 27 168,5 24 970,2 2 317,2 463,4 347,6 115,9

10 Sirdaryo viloyati 16 3 857,0 3 410,0 458,4 91,7 68,8 22,9

11 Toshkent viloyati 31 102 483,8 66 969,4 36 064,8 7 213,0 5 409,7 1 803,2

12 Fargʻona viloyati 59 48 084,0 43 496,2 4 624,5 924,9 693,7 231,2

13 Xorazm viloyati 28 30 688,3 25 451,0 5 254,0 1 050,8 788,1 262,7

14 Toshkent shahri 20 271 460,4 167 477,7 103 851,8 20 770,4 15 577,8 5 192,6

Xizmatlarni realizasiya qilish joyi. Xizmatlarni realizasiya qilish joyini e’tirof etish shartlari Soliq kodeksining 
241-moddasida sanab oʻtilgan. Ularni ayrim misollarda koʻrib chiqamiz.

1-vaziyat.
Rossiyaning qurilish kompaniyasi Oʻzbekiston korxonasi bilan tuzilgan shartnoma boʻyicha Oʻzbekistonda 

sport kompleksini quryapti. Kompaniyaning Oʻzbekistonda vakolatxonasi mavjud emas. Norezident tomonidan 
bajariladigan ishlar koʻchmas mulk (qurilish obyekti) bilan bogʻliqdir. Shu bois, ijro etuvchi xorijiy kompaniya 
ekanligiga qaramay, ishlarni realizasiya qilish joyi Oʻzbekiston hisoblanadi. Binobarin, Rossiya kompaniyasining 
qurilish ishlariga Oʻzbekistonda qoʻshilgan qiymat soligʻi solinadi. Xizmatlar buyurtmachisi — Oʻzbekiston 
korxonasi soliq agenti sifatida chiqadi.

2-vaziyat. Rossiya kompaniyasi Oʻzbekiston korxonasining buyurtmasi boʻyicha Toshkent shahrida uy-joy 
qurish uchun loyiha hujjatlarini ishlab chiqadi. Loyihalashtirish ishlari Rossiyada bajariladi. Loyiha hujjatlarini 
ishlab chiqish xizmatlari Oʻzbekiston hududida joylashgan koʻchmas mulk obyektining arxitektura loyihasini 
ishlab chiqish bilan bogʻliq boʻladi. Binobarin, Rossiya kompaniyasining loyihalashtirish ishlariga Oʻzbekistonda 
qoʻshilgan qiymat soligʻi solinadi. Xizmatlar buyurtmachisi — Oʻzbekiston korxonasi soliq agenti sifatida chiqadi.

3-vaziyat. Oʻzbekiston korxonasi Qozogʻistonda bino sotib oladi va uni ijaraga beradi. Qoʻshilgan qiymat 
soligʻi solish maqsadida ijaraga berish xizmat deb e’tirof etiladi. Bino (koʻchmas mulk) Oʻzbekiston hududida 

2	  СҚнинг 2024-йил якунлари хисоботларидан тадқиқотчи томонидан мустақил шакиллантирилган

joylashmaganligini hisobga olib, ushbu xizmatni realizasiya qilish joyi Respublika hududi deb e’tirof etilmaydi. 
Shu bois, ijara operasiyasida qoʻshilgan qiymat soligʻi yuzaga kelmaydi.

4-vaziyat. Oʻzbekiston korxonasi Rossiya hududida joylashgan zavodni, bir nechta dastgohni ijaraga oladi 
hamda ularda Oʻzbekistonda ishlab chiqariladigan mahsulotlari uchun butlovchi buyumlarni ishlab chiqaradi. 
Oʻzbekiston korxonasi Oʻzbekistondan tashqarida joylashgan koʻchar mol-mulkni ijaraga olganligi sababli 
qoʻshilgan qiymat soligʻi toʻlanmaydi.

5-vaziyat. Nemis firmasi Oʻzbekiston hududidagi nemis firmalaridan birida ishlab chiqarish uskunalariga 
texnik xizmat koʻrsatadi. Oʻzbekiston korxonasi Oʻzbekistonda joylashgan koʻchar mulk bilan bogʻliq xizmatlarni 
norezidentdan sotib olayotganligi sababli, Oʻzbekiston ularni realizasiya qilish joyi deb e’tirof etiladi. Tegishincha, 
bunday xizmatlarga qoʻshilgan qiymat soligʻi solinadi.

X U L O S A  V A  T A K L I F L A R
Eksport faoliyatini qoʻllab-quvvatlash xizmat turlarini yanada kengaytirish, oʻrta va yuqori texnologik 

mahsulotlarni, qishloq xoʻjaligi mahsulotlarini eksport qilishni ragʻbatlantirish orqali eksportyor korxonalarni 
qoʻllab-quvvatlash maqsadga muvofiq. Eksport operasiyalarida soliq nazoratining asosiy vazifasi — eksportyor 
korxonalar monopoliyasi orqali eksport mahsulotlarining narxlari asossiz keskin oshirilishining oldini olishga 
qaratilgan mexanizmni qoʻllashdir. Tashqi savdo operasiyalarining yagona elektron axborot tizimi (TSOYaEAT) 
zamonaviy versiyasini yaratish hamda Bojxona qoʻmitasi va Soliq qoʻmitasi oʻrtasida zamonaviy elektron 
axborot almashish tizimini yoʻlga qoʻyish lozim.

